
[bookmark: _GoBack]1. Միջոցառման իրականացման անհրաժեշտությունը և նպատակը.
    «Հայաստանի  Հանրապետության  կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է կրթության ոլորտում իրականացվող բարեփոխումներով, «Կրթության մասին» և «Հանրակրթության մասին»  օրենքների  փոփոխություններով:  
    Իրավական ակտի մշակման նպատակը բարեփոխումների տրամաբանությանը համապատասխան կարգավորումներ տալն է, ինչպես նաև ըստ անհրաժեշտության՝ որոշ դրույթներում հստակեցումներ կատարելը. մասնավորապես նախագծով առաջարկվում է
ՀՀ կառավարության 2002 թվականի հուլիսի 25-ի N 1392-Ն որոշման 4-րդ կետում ավելացնել նոր ենթակետ՝ որպես ձեռնարկատիրական գործունեության տեսակ՝ հնարավորություն ընձեռելով հանրակրթական ուսումնական հաստատություններին իրականացնել միջազգային ծրագրեր և կազմակերպել կրթություն օտար լեզուներով:
Գործող կարգում առկա կարգավորումներ կան, որոնք հակասում են ոլորտային բարեփոխումներին, առաջացնում են հակասություններ, տարընկալումներ՝ իրավական ակտի կարգավորման առարկա գործողությունների իրականացման ընթացքում: Հաշվի առնելով այս և նմանօրինակ այլ խնդիրները՝ որոշման մեջ փոփոխության անհրաժեշտություն է առաջացել:
   Միևնույն ժամանակ, համաձայն «Կրթության մասին» ՀՀ օրենքի 3-րդ հոդվածի 8-րդ մասի  վերջին փոփոխությամբ ամրագրված կարգավորման՝ կրթահամալիրը սահմանվում է տարբեր կրթական ծրագրեր իրականացնող ուսումնական հաստատությունների միավորում կամ հանրակրթական ուսումնական հաստատության տեսակ, որը, ըստ նշանակության, գործում է նաև որպես համայնքային զարգացման կենտրոն՝ իրականացնելով հանրակրթության բոլոր մակարդակները (այդ թվում՝ նախադպրոցական) և արտադպրոցական կրթություն, ինչպես նաև համայնքի կարիքներից ելնելով՝ իրականացնում է ոչ ֆորմալ կրթություն (ուսուցում) մեծահասակների համար, նաև երիտասարդների համար նախատեսված մշակութային, տեխնոլոգիական, մարզական ծառայություններ։
  Նշված ձևակերպման հիման վրա անհրաժեշտ է ապահովել կրթահամալիրների իրավական, կազմակերպչական և գործառույթային լիարժեք հստակեցում, ինչը հնարավոր է իրականացնել կառավարության որոշման մակարդակով՝ համապատասխան կանոնադրության հաստատմամբ՝     կարգավորելով կրթահամալիրի գործունեության իրավական հիմքերը՝ սահմանելով կառավարման կառուցվածք, գործառույթներ, իրավասություններ և նպատակներ՝ օրենքին համապատասխան:
2. Առկա խնդիրների առաջարկվող լուծումները.
   Առաջարկվում է որոշումը լրացնել նոր՝ 9-րդ կետով՝ հաստատելով «Հայաստանի Հանրապետության կրթահամալիր» պետական ոչ առևտրային կազմակերպության օրինակելի կանոնադրությունը, որը նախատեսված է որպես բազմաֆունկցիոնալ մոդել՝ համատեղելու կրթական, համայնքային, մշակութային և տնտեսական զարգացումը։
   Ներկայացված օրինակելի կանոնադրության հիման վրա սահմանվում են կրթահամալիրի՝ որպես կրթական և համայնքային զարգացման կենտրոնի կազմակերպչական կառուցվածքը, գործառույթները, պատասխանատվության շրջանակը, ինչպես նաև գործակցության ձևաչափերը՝ համայնքի, պետական և տեղական ինքնակառավարման մարմինների, հասարակական կազմակերպությունների և այլ շահագրգիռ կողմերի հետ:

  3.  Միջոցառման իրականացումից ակնկալվող արդյունքը. 
   Գործող կարգում փոփոխություններ և լրացումներ կատարելու արդյունքում խնդրահարույց հարցերը կհստակեցվեն, որի արդյունքում հանրակրթական ուսումնական հաստատություններում ուսումնական գործընթացի կազմակերպումն ավելի դյուրին կդառնա:
  Նախագծի ընդունումը կնպաստի կրթահամալիրների գործունեության հստակեցմանը՝ օրենքի պահանջներին համապատասխան, կրթության շարունակականության և հասանելիության ապահովմանը բոլոր կրթական մակարդակներում, համայնքահեն և բազմաֆունկցիոնալ կրթության զարգացմամբ՝ տեղական ներուժի արդյունավետ օգտագործմանը:

4. Կապը ռազմավարական փաստաթղթերի հետ.
    Սույն կարգով սահմանված գործընթացի իրականացումը բխում է Հայաստանի Հանրապետության կառավարության 2021 թվականի օգոստոսի 18-ի թիվ 1363-Ա որոշմամբ հաստատված՝ ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի 1-ին՝ «Կառավարության համար գերակա խնդիր է կրթության և գիտության զարգացումը, ինչի շնորհիվ է միայն հնարավոր հասնել կայուն ու ներառական զարգացման ու համընդհանուր բարեկեցության: Մարդկանց  գիտելիքների և հմտությունների ուղղությամբ ներդրումները երկրի զարգացման գրավականն են: Կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը: Ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին:», 3-րդ՝ ««Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդնումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի, ներառական ու զարգացնող միջավայրի, կրթական որակյալ բովանդակության, բարձրորակ ուսուցչական համակազմի և դպրոցների թափանցիկ ու արդյունավետ կառավարման ամբողջություն։ Այս նպատակի իրագործման հիմնական թիրախներն են» պարբերություններով և 3-րդ պարբերության 5-րդ կետով՝ «ստեղծել արդյունավետ, բաց, կատարողականի և վերջնարդյունքների վրա հիմնված կառավարման և ֆինանսավորման համակարգեր՝ թվայնացնելով գործընթացները, կրճատելով վարչարարությունն ու կոռուպցիոն ռիսկերը, զարգացնելով հաստատությունների կառավարման կարողությունները» սահմանված նպատակներից:
Միջոցառման անհրաժեշտությունը բխում է «2050 ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ» ծրագրի «ՄԻՆՉԵՎ 2030 ԹՎԱԿԱՆԻ ՄԵԳԱՆՊԱՏԱԿՆԵՐԻ»   ԳՈՐԾՈՂՈՒԹՅՈՒՆՆԵՐԻ «1․ ԿԻՐԹ ԵՎ ԿԱՐՈՂՈՒՆԱԿ ՔԱՂԱՔԱՑԻ, ԺՈՂՈՎՈՒՐԴ» համար 1 մեգանպատակի թիրախային արդյունքի ցուցանիշի ապահովման պահանջից՝ «Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն:»:  

Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն
     
 «Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման դեպքում պետական բյուջեում եկամուտների և ծախսերի ավելացում կամ նվազեցում չի նախատեսվում:

 
«Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում  փոփոխություն կատարելու անհրաժեշտություն չի առաջանում:

